
Vanzgyangh Mauznanz Cuz SwciyenSwh’wnh Cin Yinzhoz Siujyoz dwg daengxgih Sawcuengh haeuj hagdangz sawqniemhhagdangz ndawde aen ndeu. Lai bi daeuj,Yinzhoz Siujyoz genhciz gvancez
“cib roek cih” fuengcim, genhciz guhSawcuengh Sawgun song saw vah sonhag,aeu ndaej cingzcik maenhndei. Vihliuxhawj hagseng youq dwzyuz、ciyuz、dijyuzgeij fuengmienh cungj ndaej fazcanj,Yinzhoz Siujyoz giethab hong sonhagcungsim swhgeij caeuq geiqciet daegdiemj,

guhndei hong sonhag le lij ciengzseizcujciz hagseng guh gak cungj gak yienghhozdung miz yiyi haenx, lumj guh gakcungj dijyuz doxdax; cengguh bouxlwgnyezndei baujhoh vanzging hagdangz; ciet-cingmingz bae baet moh lezsw. Sawjgyoengq hagseng youq ndaw hozdung hagrox cihsiz, ndaej daengz gyauyuz.Hagdangz hozdung lai, hagseng maij youhangq. Hagseng youq ndaw hagdangzdoegsaw fungheiq noengznwd neix angqdoegsaw, vaiqvued gvaq saedceij.

“Haj、 seiq、 sam、 ngeih、 it, fatseq!”Mboengqgonq, riengz gij sing goksasa gyoengqhagseng, aenmozhingz hojcen youq gwnzcauhcangz Liujcwngz Yen Dabuh Daih’itSiujyoz swnghwnj gwnz mbwn bae, gyoengqsaeseng hemq hwnjdaeuj, neix dwg LiujcwngzYen 2013 nienz “cib nyied gohyoz bujgizhengzdoengh”hainduj lo.Baez “cib nyied gohyoz bujgizhengzdoengh”neix yaek guh sam ndwen,aeu“gyagiengz swnghdai vwnzmingz gohbuj,bangcoh doidoengh gyaeundei Liujcwngzgensez”guh cawjdaez, hopngomx gij neiyungzseveicujyi lajmbanj moq gensez、gensez seveimbaetyungh yiengh、 baujhoh swnghdaivanzging、gunghgung ancienz cihsiz neix, youqdaengx yienh guh gohyoz bujgiz hozdung,daezsang ginzcung gohyoz suciz. Gyoengqhagseng youq yienhciengz caenda yawjraenbiubonj duznon、yizci cizmuz、feihgih mozhingz,gamjdaengz mizyinx dangqmaz, hag ndaej legohgi cihsiz. (Vangz Veijgenh)

▲ Gyoengq saeseng doiq doengzgamj gohbuj
mizyinx raixcaix.

▶ Hangzmoz byaujyenj ndeiyawj dangqmaz,
gyoengq hagseng yawj dwk hemqyuyu.

Yinzhoz Siujyoz:

▶ Bineix “roekit” cietlwgnyez,
hagseng guh byaujyenj angqhoh
ngoenzciet.

▲ Bouxboux cengguh boux
lwgnyez baujhoh vanzging
hagdangz ndeu.

▲Diuqcag mizyinx lai.
▲Moix bi daengz cietcingmingz,

hagdangz cungj cujciz hagseng bae
baet moh lezsw, ciepsouh gwzming
conzdungj gyauyuz.

▲ Gyoengq hagseng guh
“ep bya”doxdax.

▲Gyoengq hagseng youq ndaw giuzciengz seuqsak lienh dwk
lanzgiuz.


